
        Оқу құралы «Тарих», «Археология және этнология» және «Музей ісі және ескерткіштерді қорғау» мамандықтары бойынша дайындалатын студенттерге Орта Азия халықтарының этникалық тарихы мен этнографиясын оқып үйренуге, олардың материалдық және рухани мәдениетінің басқа да түркі халықтарымен ұқсастығын, сабақтастығын, ерекшелігін талдай білуге мүмкіндік береді. 

КІРІСПЕ

        Орталық Азия халықтарының тарихы мен этнографиясы оқу құралы Өзбекстан, Карақалпақстан, Қырғызстан, Түрікменстан және Тәжікстан елдері халықтарының этникалық тарихы мен этнографиясын қамтиды. Аталған оқу құралында Монғолия елі қарастырылмаған, себебі ол аумақ этнологияда қалыптасқан дәстүр бойынша «Әлем халықтарының этнографиясы» пәнінің  «Шығыс және Орталық Азия халықтары» бөлімі болып бөлек  оқытылады.
Оқу құралында негізінен аталған республикалардың төл халықтары: өзбек, қарақалпақ, қырғыз, түркімен, тәжік халықтарының этногенезі, этникалық тарихы, дәстүрлі шаруашылығы, материалдық мәдениеті мен отбасы тұрмысы, этнографиясы жан-жақты сипатталады. Орталық Азия халықтарының тарихы мен этнографиясы оқу құралы Тарих, факультеті, «Археология және этнология», «Мұражайтану және ескерткіштерді қорғау» мамандығындағы студенттерге тереңдей оқылатындықтан (қазақ этнографиясы бөлек окытылады), оқу құралында аталған елдер халықтарының этногенездік проблемалары халық болып даму тарихы, қазіргі жағдайы, этногенетикалық байланыстары, сондай ақ халықтың нәсілдік, тілдік және шаруашылық-мәдени типі, этникалық және мәдени ерекшеліктері көрсетіледі.
       Оқу құралында елдердегі халыктың саны, этникалық құрамы, тарихи ескерткіштері жөніндегі мағлұматтар жаңа деректермен толықтырылған. Мұндай мәліметтер археология және этнология, мұражайтану мамандығындағы және студент-тарихшылардың жалпы тарихи дайындығын толықтырады.
       Жалпы, Орта Азия халықтарының тарихы мен этнографиясына байланысты қазақ тілінде шығарылған оқулық, оқу-әдістемелік не оқу құралы жоқтың қасы. Сондықтан бұл оқу құралын тарих факультеттерінің, археология және этнология, мұражайтану және ескерткіштерді қорғау мамандығындағы студенттер көмекші оқу құралы ретінде пайдалана алады. 




